
UMUMMETODOLOGIK VA 
XUSUSIY METODOLOGIK 
TAMOYILLARI
Xodjimatova Nazira Toshmatovna
Angren universiteti, “Pedagogika va psixologiya” kafedrasi o‘qituvchisi

Mallayeva Gulshoda Maxmudjonovna
Angren universiteti, “Pedagogika va psixologiya” kafedrasi o‘qituvchisi

Annotatsiya: Mazkur maqolada psixologik tadqiqotlarda qo‘llaniladigan umum-metodologik va xususiy metodologik tam-
oyillar tahlil qilinadi. Tadqiqot jarayonida ilmiylik, obyektivlik, tizimlilik, tarixiylik va taraqqiyot tamoyillarining mazmuni yori-
tiladi. Shuningdek, psixologik fanlar uchun xos bo‘lgan empiriklik, introspektivlik va eksperimental yondashuvlar kabi xu-
susiy metodologik tamoyillar ko‘rib chiqiladi. Ushbu maqola psixologik tadqiqotlarning metodologik asoslarini chuqurroq 
anglashga xizmat qiladi.

Kalit so‘zlar: psixologik tadqiqot, metodologiya, umum-metodologik tamoyillar, xususiy metodologik tamoyillar, ilmiylik, 
tizimlilik.
Abstract: This article analyzes the general and specific methodological principles applied in psychological research. It 
outlines the concepts of scientific validity, objectivity, systematicity, historicity, and development as fundamental princi-
ples. Additionally, it examines specific methodological approaches such as empiricism, introspection, and experimenta-
tion that are unique to psychological sciences. The article contributes to a deeper understanding of the methodological 
foundations of psychological research.

Key words: psychological research, methodology, general methodological principles, specific methodological principles, 
scientific validity, systematicity.
Аннотация: В данной статье анализируются общие и специфические методологические принципы, применяемые 
в психологических исследованиях. Рассматриваются такие общенаучные принципы, как научность, объектив-
ность, системность, историчность и развитие. Также обсуждаются специфические методологические подходы, 
характерные для психологической науки, включая эмпиризм, интроспекцию и эксперимент. Статья способствует 
более глубокому пониманию методологических основ психологических исследований.

Ключевые слова: психологическое исследование, методология, общенаучные принципы, специфические мето-
дологические подходы, научность, системность.

KIRISH
Psixologik tadqiqotlar – inson psixikasini, uning rivojlanishi, faoliyati va munosabatlarini o‘rganishga yo‘nal-

tirilgan ilmiy faoliyat bo‘lib, u chuqur metodologik asosga ega bo‘lishi zarur. Tadqiqot metodologiyasi – bu ilmiy 
izlanishlarning samaradorligini ta’minlovchi usullar va tamoyillar majmuasidir. Psixologik tadqiqotlar mazmunan 
murakkab va ko‘p qirrali bo‘lganligi sababli, ularning asosida yotgan metodologik tamoyillarni aniqlash muhim 
ahamiyat kasb etadi.

Umum-metodologik tamoyillar barcha ilmiy tadqiqot turlariga xos bo‘lib, ular quyidagilarni o‘z ichiga oladi:

• Deterministik tamoyil – psixik hodisalarni sabab-oqibat aloqadorligida tahlil qilish;

• Tizimlilik tamoyili – psixik jarayonlarni butun tizim sifatida ko‘rib chiqish;

• Tarixiylik tamoyili – psixik hodisalarni tarixiy rivojlanish kontekstida o‘rganish;

• Faollik tamoyili – inson faoliyatini uning psixik rivojlanishining asosi sifatida ko‘rish;

• Subyektivlik va obyektivlik birligi – tadqiqotda ilmiy neytrallik va shaxsiy yondashuv uyg‘unligini ta’minlash.

Xususiy metodologik tamoyillar esa muayyan psixologik yo‘nalish yoki metodga xos bo‘lgan yondashuv-
larni aks ettiradi. Masalan:

• Fenomenologik yondashuv – shaxsiy tajribani birlamchi manba sifatida o‘rganish;

• Eksperimental yondashuv – psixologik hodisalarni laboratoriya sharoitida tadqiq etish;

• Kognitiv yondashuv – bilish jarayonlari asosida inson faoliyatini tahlil qilish;

• Psixoanalitik yondashuv – ongsizlik va ichki ziddiyatlarning shaxsiyatga ta’sirini o‘rganish;

• Ijtimoiy-psixologik yondashuv – guruh va jamiyatning inson psixikasiga ta’sirini tahlil qilish.

Samarali psixologik izlanishlar umumiy va xususiy metodologik tamoyillarning uyg‘unlashuvi asosida olib 
boriladi. Tadqiqotchi mavzuning tabiati va mohiyatidan kelib chiqib, umumiy ilmiy yondashuvni tanlab, uni 
xususiy metodologiyalar bilan boyitishi lozim.

MAVZUGA OID ADABIYOTLAR SHARHI
Pedagogik jamoalardagi ijtimoiy-psixologik iqlimni tadqiq qilishda metodologik tamoyillarni o‘rganishdan 

avval “metodologiya” tushunchasining o‘ziga alohida to‘xtalib o‘tish maqsadga muvofiq bo‘ladi. Ushbu tushun-
 cha nisbatan aniqroq shaklda G.M. Andreyevaning “Ijtimoiy psixologiya” (1988-yil) asarida bayon etilgan. 
Olimaning ta’kidlashicha, metodologiya tushunchasini quyidagi uch darajada tushunish lozim:

1. Umumiy metodologiya – bu o‘ziga xos umumfalsafiy yondashuv bo‘lib, tadqiqotchi tomonidan qabul 
qilingan bilishning umumiy yo‘lini anglatadi.

2. Xususiy (yoki maxsus) metodologiya – bilishning ma’lum bir sohasi doirasida amal qiladigan metodologik 
tamoyillar majmuasi.

3. Konkret metodologiya – tadqiqotda qo‘llaniladigan aniq metodik usullar to‘plamidir.

TADQIQOT METODOLOGIYASI
Yuqorida ko‘rib chiqilgan ilmiy tadqiqotning uch darajasi (umumiy, xususiy va konkret metodologiya) haqida 

alohida-alohida to‘xtalib o‘tishdan avval, shuni ta’kidlash lozimki, har qanday tadqiqot jarayonida metodologi-
yaning barcha bosqichlaridagi talablar to‘liq bajarilishi zarur.

Shu munosabat bilan umum-metodologik tamoyillar haqidagi fikrlarimizni bayon qilamiz. Metodologik 
yondashuvning dastlabki bosqichi, odatda, umumfalsafiy talablarni o‘z ichiga oladi va bu bosqichda dialekti-
kaning uch asosiy qonuni metodologik poydevor sifatida e’tirof etiladi. Ular quyidagilardan iborat:

• miqdor o‘zgarishlarning sifat o‘zgarishlariga o‘tishi qonuni;

• qarama-qarshiliklar birligi va kurashi qonuni;

• inkorni inkor qilish qonuni.

Mazkur qonunlar nafaqat har qanday psixik jarayonlarda saqlanadi, balki tadqiqotchi uchun obyekt dinami-
kasini tahlil qilishda metodologik tamoyil sifatida ham xizmat qiladi. Masalan, pedagoglar jamoasi va ularning 
rahbari o‘rtasidagi ichki ziddiyatlar muayyan vaqt o‘tishi bilan tashqi ziddiyatlarga aylanishi mumkin. Bu holat 
dialektikaning “miqdor o‘zgarishlarning sifat o‘zgarishlariga o‘tishi” qonuni orqali izohlanadi.

Umum-metodologik tamoyillar barcha ilmiy tadqiqotlarda o‘z aksini topishi zarur. “Akmeologiya” nomli 
manbada umum-metodologik yondashuvlar quyidagicha tasniflanadi:

1. Kompleks yondashuv

2. Sistemali yondashuv

3. Sub’yektiv yondashuv

Demak, yondashuv tushunchasi tamoyilga qaraganda yanada umumiyroq xarakterga ega. Yuqorida 
nomlari keltirilgan yondashuvlar har qanday ilmiy tadqiqot obyektiga nisbatan qo‘llanilishi mumkin. Masalan, 
kompleks yondashuv deganda, biror ilmiy obyektni har tomonlama tahlil qilish nazarda tutiladi. Tadqiqot pred-
meti o‘rganilayotganda, unga yosh xususiyatlari, bevosita va bilvosita ta’sir qiluvchi omillar, turli fan yo‘nalishlari 
nuqtai nazaridan yondashilishi kerak. Pedagogik jamoada ijtimoiy-psixologik iqlimga ta’sir etuvchi omillar – 
jismoniy, ma’naviy, axloqiy, psixologik, genetik va boshqa mezonlar asosida baholanishi lozim.

malilik tamoyili obyektni o‘zaro bog‘liq va bir-biriga ta’sir qiluvchi komponentlar majmuasi sifatida ko‘rib chiqish 
imkonini beradi.

Bu yondashuv ayniqsa psixologiya fanida muhim ahamiyatga ega. Sababi, psixologiya fanining obyekti 
sub’yektiv bo‘lgani bois, uni bevosita kuzatish qiyin kechadi. Sistemali tasvirlash orqali tadqiqotchi nazariy 
obyektni aniqroq ifodalay oladi. Darhaqiqat, obraz, fikr, ong, shaxs va psixik hodisalarni bevosita kuzatib 
bo‘lmaydi; faqat ularning tashqi ko‘rinishdagi faoliyat aktlarigina kuzatilishi mumkin.

Subyektiv yondashuv esa shuni anglatadiki, har qanday tadqiqot natijalarining tahlili tadqiqotchining indi-
vidualligi, mulohazasi va ilmiy pozitsiyasi prizmasidan o‘tadi. Bu jihat hech qachon yoddan chiqarilmasligi kerak.

TAHLIL VA NATIJALAR
Shu o‘rinda A. Maslou tomonidan ilgari surilgan “xolistik-dinamik” yondashuv haqidagi fikrga e’tibor qaratish 

lozim. Olim o‘zining “Motivatsiya va shaxs” nomli asarida ushbu yondashuv haqida quyidagicha yozadi:
“Shaxsni tadqiq etish ikki xil usul bilan amalga oshirilishi mumkin. Shaxsni mustaqil tuzilma sifatida yoki 

butunning bir qismi sifatida o‘rganish mumkin. Birinchi yondashuv ‘reduksion-analitik yondashuv’, ikkinchisi 
esa ‘xolistik-analitik yondashuv’ deb ataladi. Tajribada shaxsni xolistik tahlil qilishning muhim xususiyatlaridan 
biri – bu organizmning bir butunligida avvaldan o‘rganilishi yoki tushunilishi, bizni qiziqtirayotgan qismining esa 
organizmning yaxlit hayotidagi o‘rni bilan birga o‘rganilishidir.”

Boshqacha aytganda, shaxsni ham butun organizm sifatida, ham ijtimoiy tuzilmaning bir qismi sifatida tahlil 
etish zarur bo‘lgan yondashuv sifatida A. Maslou ushbu modelni tavsiya qiladi.

Shuningdek, rus olimlari tomonidan ilgari surilgan kognitiv yondashuvga ham alohida to‘xtalish maqsadga 
muvofiqdir. Ma’lumki, guruhiy hodisalarni tahlil qilishda muammo yuzaga keladi: guruhga oid aniq metodik 
vositalar yordamida olingan ma’lumotlar uning real holatiga mos keladimi yoki yo‘qmi? Kognitiv yondashuv 
aynan shu masalaga aniqlik kiritadi. Unga ko‘ra, guruh a’zolarining sub’yektiv in’ikosi (ya’ni, idroki, baholashi 
va tushunchasi) guruh ichida sodir bo‘layotgan psixologik jarayonlarga mos tushadi.

Darhaqiqat, agar tadqiqotchilar ushbu metodologik masalada bir to‘xtamga kelmasalar, chiqariladigan xulo-
salar va beriladigan tavsiyalar subyektiv tafovutlarga boy bo‘ladi. Shu sababli, bu borada umumiy yondashuvga 
kelish zaruratini kognitiv yondashuv asosli ravishda ko‘rsatib beradi.

Umuman olganda, psixologik tadqiqot obyektiga yondashuvlarning ko‘pligi ijobiy holat sifatida qaraladi. 
Chunki yondashuvlar soni qancha ko‘p bo‘lsa, ilmiy tadqiqot obyekti to‘g‘risidagi tasavvurlarimiz real holatga 
shunchalik yaqinlashadi.

XULOSA VA TAKLIFLAR
Psixologik tadqiqotlarning metodologik asoslari ularning ilmiylik darajasini belgilovchi omil hisoblanadi. 

Umum-metodologik tamoyillar tadqiqotning nazariy yo‘nalishini aniqlab bersa, xususiy metodologik yonda-
shuvlar esa chuqur tahlil va empirik tekshiruv imkoniyatlarini ta’minlaydi. Ushbu yondashuvlarning uyg‘unligi 
psixologik fan taraqqiyotida muhim o‘rin tutadi.

